
Ukugwema Ukwamukela Uphawu LweSilo

2

Kwakulusuku olukhulu, olufanele umgubho 
okhethekile ohambisana nombukiso kanye neziginci 
zasebukhosini.!
Inkosi uNebukadinesari wayeneme.

3

Wayememe izikhulu zivela kuwo wonke umbuso 
obanzi waseBabele.!
Kwakulusuku ayekade elulangazelele - futhi kulusuku 
ayengeke alukhohlwe esaphila.

4

Eminyakeni embalwa ngaphambi kwalokhu, inkosi 
yayikade iphuphe iphupho elingavamile.!
Yayiphuphe isithombe esikhulu sokusansimbi.

5

Yayingasalikhumbuli iphupho, ngakhoke kwadingeka 
ukuthi uDaniyeli atshele inkosi  incazelo, kungeyona 
kuphela, kodwa nalo iphupho uqobo.!
Ayikho enye into eyayicatshangwa nguNebukadinesari!

6

Vele-nje, wayeyikhanda legolide!!
Umbuso wakhe wawumi ungaphikiswa emhlabeni. !
Manje wonke umuntu wayezobona isikhangiso 
esisobala sokuthi iBabele likhulu kangakanani - ukuthi 
YENA mkhulu kangakanani!

7

Wagcwala indelelo, wathuma izinceku zakhe ukuba 
zakhe umfanekiso ngegolide kuphela.

8

Lomfanekiso wawenziwe ngegolide elimsulwa, 
kungelona ikhanda kuphela, kodwa nomzimba wonke.!
Wonke umuntu wamangaliswa ubuhle obuxhophayo 
balesithombe esihle.  Kwakuyindlela yenkosi 
yokutshengisa izwe lonke ukuthi umbuso wayo 
uyohlala naphakade.

9

Ngalolosuku izinkulungwane zezikhulu embusweni 
zeza ukuzozibonela ukwembulwa komfanekiso 
wegolide owenziwe ngu Nebukadinesari.

10

Kusenjalo, kwavele kwathula wonke umuntu kuleso 
sixuku.!
Kwakhala amacilongo, okhulumela inkosi wamemeza 
kakhulu ethi:

11

Daniyeli 3:4 - 6!
...We nina bantu, nezizwe, nezilimi,

12

ukuba ngesikhathi enizwa ngaso ukukhala kwecilongo, 
negenkle, nehabhu, nomqangala, nogubhu, ngemfe, 

13

nazo zonke izinhlobo zokubethwa, niwe phansi, 
nikhuleke esithombeni segolide 

14

uNebukadinesari inkosi asimisileyo

15

Ongawi phansi, akhuleke, 

16

uyakuphonswa ngasona lesosikhathi phakathi 
kwesithando somlilo ovuthayo.!
Daniyeli 3:4 - 6

17

Waqala umculo.!
Bonke abantu bawa phansi bakhonza isithombe.!
Kungcono sithi - cishe bonke abantu.

18

Esixukwini esasiguqile, kwakumi uShadiraki, 
noMeshaki, noAbedi-Nego; amadodana amaHeberu 
abangavumanga ukweqa umyalo kaNkulunkulu 
ngokukhuleka esithixweni.!
Lokho kwashesha ukufinyelela enkosini.

19

(Video: 3 sec) UNebukadinesari wavutha ngolaka uma 
ezwa ukuthi kukhona abadelela izwi lakhe, wakhipha 
umyalo wokuthi mabalethwe kuyena.

20

(Video: 3 sec) Kwathi lapho inkosi ibuka lamadodana 
amathathu amaHeberu yavele yawazi.  
Kwakuyizinsizwa ezikhethekile, ezikhaliphile futhi 
ezinamakhono.

21

(Video: 2 sec) Esikhathini esingaphambili, inkosi 
yayibanike imisebenzi eminingi ebalulekile, abayenza 
ngokwethembeka nangokucophelela.  Kanjalo yayifuna 
ukubenzela umusa, inkosi yazimisela ngokubanika 
elinye ithuba.!
Yababiza bonke ngamagama yathi:

22

Daniyeli 3:15!
Manje uma nilungele ukuba ngesikhathi enizwa ngaso 
ukukhala ...kwazo zonke izinhlobo zokubethwa,

23

niwe phansi nikhuleke esithombeni engisenzileyo, 
kuhle;  kepha uma ningakhuleki,

24

niyakuphonswa ngasona lesosikhathi phakathi 
kwesithando somlilo.  Daniyeli 3:15.!
Njengoba inkosi yayisikhiphe lowo myalo 
kwakuzodingeka ilandele ngezenzo, kungenjalo 
isithunzi sayo sasizokwehla ebantwini.

25

OShadiraki, Meshaki noAbedi-Nego babewabona 
amalangabi esithandweni somlilo.!
Kwavele kwabonakala ukuthi inkosi ayidlali.

26

Kwakumele benzeni?  Wena wawungenzani?!
Babezokweqa umyalo kaNkulunkulu?!
Yebo, kwakungaba yinto elula kakhulu ukubeka izaba 
bathi akulutho ukukhothamela isithixo kanye kuphela 
njengoba babe phansi kwelesosimo ababekusona.  
Izimpilo zabo zazisengcupheni!!
Kwakungebe yinto engcono yini ukutshengisa 
inhlonipho enkosini na?

27

Ngokusobala imicabango enjalo ayizange ibafikele 
ngoba babefundisiwe ngemiyalo kaNkulunkulu 
kusukela ebuntwaneni babo, kanti omunye waleyo 
miyalo uthi:

28

Eksodusi 20:4, 5!
Ungazenzeli izithombe ezibaziweyo, namfanekiso 
walutho...

29

Ungazikhothameli, ungazikhonzi...!
Eksodusi 20:4, 5.!
baphendula ngamaphimbo apholile, kodwa aqinisekile 
bathi:

30

Daniyeli 3:16 - 8!
...Nebukadinesari, thina asidingi ukukuphendula 
kulendaba.

31

Uma kunjalo, uNkulunkulu wethu esimkhonzayo 
unamandla okusikhulula esithandweni somlilo 
ovuthayo, 

32

yebo, uyakusikhulula esandleni sakho, nkosi.

33

Kepha noma kungenjalo, makwazeke kuwe nkosi 
ukuthi asiyikukhonza onkulunkulu bakho

34

singakhuleki esithombeni segolide osimisileyo.!
Daniyeli 3:16 - 18!
Inxenye elandelayo yalendaba iyathathekisa.!
Inkosi yavutha ngolaka, yayala ukuba isithando somlilo 
sishisiswe kasikhombisa kunokwejwayelekile.

35

Inkosi yase iyala ukuthi uShadiraki, noMeshaki, 
noAbed-Nego baboshwe baphonswe esithandweni 
somlilo.!
Umlilo wawushisa ngendlela yokuthi amasosha 
ayephonsa labafana abulawa ukushisa.

36

Kusenjalo, inkosi yabonakala igijima iya ngasemyango 
wesithando, yamemeza, yathi ibona abantu abane 
behambahamba phakathi kwamalangabi, nokuthi 
omunye wabo ufana neNdodana kaNkulunkulu! 

37

INkosi yethu yangena esithandweni somlilo.  
YayinamaHeberu amathathu emalangabini.  
InguMkhululi onamandla.

38

UNebukadinesari wayala ukuba lamaHeberu aphume 
emlilweni.  Kwamangala wonke umuntu lapho 
lamadodana ephuma emlilweni kungashanga nonwele, 
kungekho nephunga lentuthu ezingutsheni zawo!!
Bonke abantu bakhohlwa yisithombe segolide.!
Indaba eyaba sematheni ngalolosuku naseminyakeni 
eminingi eyalandela, kwaba ukusinda kwalamadodana 
amathathu emlilweni.

39

UNkulunkulu wabo wayebasindisile emalangabini!!
Ubufakazi obungako bothando lukaNkulunkulu 
nokunakekela kwaKhe abalandeli baKhe 
abathembekile!!
Kungenzeka yini ukuthi ngelinye ilanga esikhathini 
esizayo, kuyovela umuntu oyositshela ukuthi 
masikhonze kanjani?!
Kungenzeka-nje ukuthi njengalamadodana amaHeberu 
amathathu, singabhekana nesigwebo sokufa ngenxa 
yaloludaba lokukhonza?

40

Ungase uthi:  Kungcono ngoba akukho muntu 
osicindezelayo ngokuthi sikhonze kanjani!!
Kungaba yinto embi leyo!  Ukuthi ugwetshwe ukufa 
uma ungakhonzi ngendlela efunwa omunye umuntu.

41

Uyazi-nje ukuthi ngokwesiprofetho seBhayibheli isimo 
esibucayi kunazo zonke emlandweni sesiphambi 
kwethu?  Nokuthi ingqikithi yalesimo yindlela 
okukhonzwa ngayo?

42

NjengamaHeberu amathathu, wonke umuntu ophila 
ezinsukwini zokugcina zomhlaba uzobhekana 
nesinqumo esinjalo.!
Isinqumo esiyokusho ukuthi iphakade lakho liyokuba-
phi! 

43

UNebukadinesari, inkosi enamandla yaseBabele 
wamisa isithombe ayefuna wonke umuntu 
asikhothamele.!
Ingqikithi kwakuyindlela yokukhonza.!
Umyalo wesibili owenqabela ukukhonza izithixo 
wawuyisivivinyo phakathi kokukhonza uNkulunkulu 
weqiniso noma abamanga.!
Isithando somlilo sashisiswa kasikhombisa 
kunokwejwayelekile.!
Isikhathi sohlupho esedlula noma yisiphi esinye 
isikhathi sohlupho.!
Isijeziso kulolumbimbi lwebandla nombuso 
kwakungukufa.

44

Isixwayiso okuyisona esinohlonze kunazo zonke ezake 
zanikezwa kwabahlala emhlabeni sitholakala 
encwadini yeSambulo.!
Ngokusobala uNkulunkulu usibona sibalulekile 
lesigijimi, ngoba uthi:

45

Isambulo 13:9.!
Onendlebe makezwe.!
Isambulo 13:9.!
Masilalele lesigijimi esiphuthumayo!

46

Isambulo 14:9, 10!
...Uma kukhona okhuleka kuso isilo nomfanekiso waso, 
elwamukela futhi uphawu ebunzini lakhe noma 
esandleni sakhe,

47

naye uyakuliphuza iwayini lolaka lukaNkulunkulu

48

elilungisiwe esitsheni solaka lwaKhe lingaxutshiwe.

49

Ahlushwe ngomlilo nesibabule phambi kwezingelosi 
ezingcwele naphambi kweWundlu.!
Isambulo 14:9, 10.

50

Bonke abantu mabasifunde ngokucophelela 
lesiprofetho baqiniseke ngokuthi abanalutho lokwenza 
nophawu lwesilo.

51

Ngokwesiprofetho seBhayibheli, ekupheleni 
kwesikhathi, abahlala emhlabeni bazokwehlukana 
izigaba ezimbili:!
labo abathembekile kuNkulunkulu, bethobela imiyalo 
yaKhe, nalabo abakhonza isilo bamukele umfanekiso 
waso.

52

Ingcindezi enkulu iyokuba kulabo abangafuni 
ukukhonza isilo noma ukwamukela uphawu lwaso.!
Kuyokuba yisimo esibucayi njengoba kwakunjalo 
amadodana amaHeberu ebhekene noNebukadinesari.

53

Isambulo 13:16, 17!
Senza futhi ukuba bonke, abancane nabakhulu, 
nabacebileyo nabampofu, nabakhululekileyo 
nabayizigqila, bazibeke uphawu esandleni sabo 
sokunene noma ebunzini labo

54

ukuba angabikho ongathenga nokuba athengise, uma 
engenalo uphawu, igama lesilo noma isibalo segama 
laso.!
Isambulo 13:16, 17.

55

Ekugcineni, kuyophasiswa umthetho othi mababulawe 
labo abangafuni ukukhonza isilo nomfanekiso waso.

56

IBhayibheli lisho lokhu ngesilo sesibili esikuSambulo: 
Sanikwa futhi ukuba siwuphe umfanekiso wesilo 
umoya ukuze umfanekiso wesilo ukhulume.

57

senze futhi ukuba bonke abangakhuleki kumfanekiso 
wesilo babulawe.!
Isambulo 13:15

58

Umuntu uthi:  Uma ungasikhonzi isilo, ngeke sithenge 
lutho kuwena futhi ngeke sikuthengisele lutho, kanti 
siyogcina ngokukubulala.

59

UNkulunkulu uthi:  Uma ukhonza isilo, uyothola 
iwayini lolaka lukaJehova.

60

Wonke umuntu emhlabeni uzobhekana nesinqumo 
esinzima kunazo zonke ake wazenza

61

Isambulo 15:1!
Ngase ngibona esinye isibonakaliso ezulwini esikhulu 
nesimangalisayo:

62

izingelosi eziyisikhombisa zinezinhlupho 
eziyisikhombisa zokugcina, ngokuba kwapheleliswa 
ngazo ulaka lukaNkulunkulu  Isambulo 15:1

63

Ezintathu izinhlupho kweziyisikhombisa zokugcina 
ziqondiswe-ngqo, kuso isilo nalabo abasikhonzayo.!
Ngempela uNkulunkulu ngeke avume ukuthi 
izahlulelo zaKhe ziwele phezu kwabantu engazange 
abexwayise.

64

Yinto emangalisayo lena ngo Nkulunkulu.!
Ngeke athululele izinhlupho zokugcina 
eziyisikhombisa ebantwini engazange kuqala anike 
wonke umuntu ithuba lokwazi ukuthi luyini uphawu 
lwesilo, nokuthi angalugwema kanjani.

65

Ngalesigijimi sokuxwayisa, uNkulunkulu usipha 
isihluthulelo sokuvula isiprofetho, ukuze siqonde 
kabanzi ngaso.!
Akudingekile kube khona ozobhekana nesimo 
esibucayi engazilungisele.!
Kubaluleke kakhulu ukuthi sazi ukuthi ubani lesilo, 
nokuthi singagwema kanjani ukwamukela uphawu 
lwaso.

66

Ake sibheke isiprofetho esitholakala encwadini 
yeSambulo, sifunde ngalombuso wesilo.

67

Isambulo 13:1 - 8!
Umfundi uJohane wabhala wathi:  Ngase ngibona isilo 
sikhuphuka elwandle

68

sinezimpondo eziyishumi namakhanda ayisikhombisa, 
nasezimpondweni zaso kukhona imiqhele eyishumi

69

nasemakhanda aso kukhona amagama enhlamba.

70

Isilo engasibonayo sasifana nengwe, nezinyawo zaso 
zazinjengezebhere,

71

nomlomo waso wawunjengomlomo wengonyama.

72

Udrako wasinika amandla akhe, nesihlalo sakhe 
sobukhosi nokubusa okukhulu.!
KwabaseRoma 13:1, 2.

73

Elinye lamakhanda aso kungathi lalidebezwe okokufa,

74

kepha ingozi yaso yokufa yelashwa, umhlaba wonke 
walandela isilo, umangala.

75

Bakhuleka kudrako, ngokuba wanika isilo amandla 
akhe

76

bakhuleka nakuso isilo, bethi:  Ngubani ofana nesilo,

77

ngubani ongalwa naso na?

78

Sase sinikwa umlomo wokukhuluma izinto ezinkulu 
nenhlamba,

79

sanikwa amandla okwenza lokho izinyanga 
ezingamashumi amane nambili.!
Isambulo 13:3 - 5.

80

Savula umlomo waso ukuhlambalaza uNkulunkulu, 
ukuhlambalaza igama laKhe 

81

netabernakele laKhe, nabo abahlezi ezulwini.

82

Sanikwa ukuba silwe nabangcwele, sibanqobe,

83

sanikwa futhi amandla phezu kwemindeni yonke, 
nabantu, nezilimi, nezizwe.

84

Bayakukhuleka kuso bonke abakhileyo emhlabeni, 
wonke ogama lakhe lingalotshwanga 

85

encwadini yokuphila yeWundlu elihlatshiweyo, 
selokhu kwasekelwa umhlaba.!
Isambulo 13:6 - 8.

86

Sidinga ukusibuka lesiprofetho iphuzu ngalinye, 
ngalinye.!
UNkulunkulu uyaphinda futhi lapha ukusebenzisa 
imifanekiso yesiprofetho ekuchazeni kwaKhe 
isixwayiso emhlabeni.

87

Isilo simeleni na?!
UDaniyeli 7 usitshele ukuthi izilo zimele imibuso noma 
amakhosi.!
Lapha kweyeSambulo, sithola umfanekiso wento 
ethathekisayo ngempela - isilo esihlanganise zozine 
izilo ezabonwa uDaniyeli!!
Awukaze usibone isilwane esinjalo!!
Kungasisiza ukubukeza izilo ezine zikaDaniyeli ukuze 
siqondisise lesilo noma umbuso esifunda ngawo 
njengamanje.

88

Ingonyama yayimeleni na?  Yebo, iBabiloni!

89

Ibhere lona?  Kunjalo futhi:  iMedo-Pheresiya.

90

Yayimeleni ingwe yona?  IGresi.

91

Isilo esesabekayo esinezimpondo eziyishumi sona?  
Nisakhumbula kahle!  Yebo, sasimele umbuso 
waseRoma.

Isilo esikuSambulo 13 umbuso olandela lemibuso 
emine emikhulu yomhlaba.!
Manje sibona okubabazekayo:  munye kuphela umbuso 
emhlabeni onazo zonke izimpawu ezisetshenziswe 
kulesiprofetho.!
Imibhalo kanye nomlando wezwe, yenza kube lula 
ukukhomba lowombuso. !
Ekhuluma ngesilo, uJohane wathi:

93

Isambulo 13:2.!
...Udrako wasinika amandla akhe, nesihlalo sakhe 
sobukhosi, nokubusa okukhulu.  Isambulo 13:2.!
Sithola ukuthi udrako umele uSathane, ngoba 
iBhayibheli lithi:

94

Kwase kuba khona ukulwa ezulwini...

95

Wayesephonswa phansi udrako omkhulu, inyoka 
endala ethiwa uMhlebi noSathane, odukisa izwe 
lonke...!
Isambulo 12:7 - 9.

96

Siyazi nokho ukuthi uSathane akayi empini ebonwa 
ngamehlo.!
Usebenza ezifihlile, ecashe ngemuva kwezithunywa 
zakhe, nemibuso nabantu.!
Isambulo sisinika isithombe sempi enkulukazi 
phakathi kukaSathane nebandla:

97

Isambulo 12:3 - 5!
Kwabonakala esinye isibonakaliso ezulwini;  bheka, 
nango udrako omkhulu obomvu,

98

enamakhanda ayisikhombisa nezimpondo eziyishumi, 
nasemakhanda akhe enemiqhele eyisikhombisa...

99

...Nodrako wema phambi kowesifazane 
obezakubeletha, 

100

ukuze ashwabadele umntwana wakhe.

101

Wabeletha umntwana wesilisa ozakubusa izizwe zonke 
ngentonga yensimbi:

102

nomntanakhe wahlwithelwa kuNkulunkulu 
nasesihlalweni saKhe sobukhosi.  Isambulo 12:3 - 5.

103

Ubani lomntwana wesilisa na?!
Impendulo ithi:  UJesu Kristu!!
Ngemuva kokwenzekayo, udrako noma uSathane, 
usebenza engaphumuli ngombuso othile ukuze 
abhubhise uJesu.!
Kwenzeka leyonto-ke.!
Yisiphi isizwe uSathane ayesebenza ngaso ngesikhathi 
sokuzalwa kukaJesu na?

104

Uma siphenya izincwadi zomlando wezwe, sithola 
ukuthi iRoma elalingakakholwa, libuswa ngoKesari, 
lalibusa umhlaba ngesikhathi sokuzalwa kukaKristu.

105

Inkosi uHerodi wakhipha umyalo wokuthi bonke 
abantwana babafana eBethlehema, obudala babo buze 
bufike eminyakeni emibili, mababulawe ngoba ezama 
ukubulala uJesu owayesanda kuzalwa.

106

Indunankulu yamaRoma, uPilatu, wagweba uJesu 
ukuba afe.

107

Amasosha amaRoma ambethela esiphambanweni, 
kwabekwa uphawu lwamaRoma ethuneni laKhe 
ukuqiniseka ukuthi aligqekezwa.!
USathane wasebenza ngeRoma elalingakakholwa 
ukubhubhisa uJesu.

108

UJesu wavuka, wenyukela ezulwini njengoba sasishilo 
isiprofetho.  !
Ngabe lokhu kwenza usethembe isiprofetho 
seBhayibheli?

109

Isiprofetho saphinde sathi lombuso, iRoma 
elingakholwa, liyo

110

Isambulo 13:2!
nika “amandla” “ nesihlalo” salo “nokubusa okukhulu” 
kuso isilo. !
Ngabe iRoma engakakholwa yasigcwalisa lesiprofetho 
na?!
Uma kunjalo, sasinikwe bani na?

111

Amakhulu amaningi eminyaka, ibandla laseRoma 
lalisebenzisa incwadi ebizwa ngokuthi:  “Donation of 
Constantine” njengobufakazi bokuthi linamandla 
phezu komuzi waseRoma.  Lencwadi, okwatholakala 
kamuva ukuthi eyomgunyathi, yabanika ilungelo 
lokubusa inxenye yaseNtshonalanga yomuzi waseRoma 
ngokwepolitiki nangokwenkolo.!
Lencwadi yasetshenziswa njengesisekelo sabo sokuthi 
banamandla okweseka umbuso, uPhapha ebusa phezu 
kwawo.

112

Ngo A.D. 300, uConstantine wasusa inhloko-dolobha 
yakhe wayimisa eByzantium, waguqula igama lomuzi 
wawubiza ngaye wathi yiConstantinople.

113

Ngesikhathi ethutha, uConstentine washiya isihlalo 
sakhe kumBishobhi waseRoma.!
UmBishobhi waseRoma wayeseba yinhloko yebandla, 
futhi eyinkosi enesihlalo sobukhosi.!
Kwalandela ukuhlangana kwebandla nombuso, kodwa 
kuyibandla elingaphezu kombuso.

114

IVatican City imaphakathi nomuzi waseRoma, idolobha 
okwakuyisizinda sombuso  waseRoma wasendulo.

115

Ibandla laseRoma lisaqhubeka lapho nanamuhla, 
kungekhona njengebandla kuphela, kodwa futhi 
njengombuso kwezepolitiki.  Cishe onke amazwe 
emhlabeni athumela amanxusa eVatican.

116

Kubalulekile ukuthi sihlale sazi ukuthi isiprofetho 
sikhuluma ngenhlangano, noma izimfundiso ezithile 
zebandla.  Asikhombi umuntu othile ngomunwe.

117

Kunabantu abaningi abakhonza uNkulunkulu, kodwa 
bengakakwazi lokhu enikuzwayo nina namhlanje, 
okuvela eBhayibhelini mayelana nalenhlangano. 

118

Ukufundisisa izimpawu zesilo esikuSambulo 13, 
kuzosibonisa ukuthi kuseyiwona lowombuso omelwe 
uphondo oluncane kuDaniyeli 7 esesimfundile 
ngaphambili.

119

Umprofethi uJohane wathi lesilo sizokuba nophawu 
olusichazayo, nokuthi sizozama ukucindezela 
lolophawu ebantwini bonke emhlabeni!

120

Isambulo 13:16, 17!
Senza futhi ukuba bonke, abancane nabakhulu, 
nabacebileyo nabampofu, nabakhululekileyo 
nabayizigqila, bazibeke uphawu esandleni sabo 
sokunene noma ebunzini labo.

121

Ukuba angabikho ongathenga nokuba athengise, uma 
engenalo uphawu, igama lesilo noma isibalo segama 
laso.  Isambulo 13:16, 17.

122

Ngokwezwi likaNkulunkulu loluphawu lutshengisa 
ukuhlubuka noma ukungethembeki kuhulumeni 
kaNkulunkulu.!
IBhayibheli lichaza ngokusobala esinye isixuku 
esingeke silwamukele uphawu lwesilo. 

123

Isambulo 14:12.!
Nakhu ukubekezela kwabangcwele abagcina imiyalo 
kaNkulunkulu nokukholwa nguJesu.!
Isambulo 14:12.

124

Ungenzi iphutha, umbuzo omkhulu lomhlaba 
ozobhekana nawo ukulalelwa komthetho 
kaNkulunkulu!!
Isixuku esithile samukela uphawu lwesilo, kanti esinye 
sethembekile kuNkulunkulu ngokugcina yonke 
imiyalo yaKhe nokukholwa kuJesu.

125

Abantu bakaNkulunkulu nabo bazokwamukela 
uphawu, kodwa kuyobe kuluphawu lukaNkulunkulu, 
isigxivizo saKhe.

126

Luyogxivizwa emabunzini abalandeli baKhe.

127

Isambulo 7:2, 3!
Ngase ngibona enye ingelosi yenyuka empumalanga, 
inophawu lukaNkulunkulu ophilayo,  

128

yamemeza ngezwi elikhulu kuzo izingelosi ezine 
ezanikwa ukuba ziwone umhlaba nolwandle,

129

yathi:  Ningoni umhlaba, nolwandle, nemithi, 

130

size sizi beke uphawu izinceku zikaNkulunkulu wethu 
emabunzini azo.!
Isambulo 7:2, 3.

131

Mina ngiyalufuna lolophawu, wena-ke?!
Ayikho into ebaluleke ngaphezu kwaleyo.!
Impikiswano yokugcina emhlabeni ingophawu 
lukaNkulunkulu noma olwesilo.  Iphakathi kophawu 
lukaNkulunkulu noma olwamanga.!
Uma selusikhanyela uphawu lukaNkulunkulu, kuzoba 
lula ukubona olomgunyathi, lolo isilo esizama 
ukuluphoqelela ebantwini.!
UNkulunkulu uyasitshela ukuthi luyini uphawu 
lwaKhe:

132

Hezekeli 20:12.!
Ngabanika futhi amaSabatha ami abe yisibonakaliso 
phakathi kwaMi nabo...!
Hezekeli 20:12.

133

UNkulunkulu uphinde athi:  Anogcina amaSabatha, 

134

ngokuba aluphawu phakathi kwaMi nani 
ezizukulwaneni zenu,

135

ukuba nazi ukuthi nginguJehova oningcwelisayo.!
Eksodusi 31:13.

136

UNkulunkulu wathi iSabatha liyisibonakaliso saKhe 
noma uphawu lwamandla aKhe.!
Isilo sithi yini uphawu lwamandla aso na?

137

Lombuzo olandelayo ucashunwe kwikhathekizimu 
lamaKhatholika:!
UMBUZO:  Kunabufakazi buni bokuthi ibandla 
linamandla okwenza imikhosi nokumemezela izinsuku 
ezingcwele na?

138

IMPENDULO:  Ngesenzo sokuguqula iSabatha kube 
yiSonto, okuyinto eyamukelwa amaProtestandi:  
ngaleyo ndlela

139

beziphikisa ngokugcina iSonto kodwa beqa imikhosi 
eminingi eyenziwe yilo lelibandla.

140

UMBUZO:  Unabo yini obunye ubufakazi bokuthi 
ibandla linamandla okwenza imithetho yemikhosi na?

141

IMPENDULO:  Ukuba belingenawo lawo mandla, 
lalingeke likwazi ukufaka ukugcinwa kweSonto usuku 
lokuqala,

142

esikhundleni sokugcinwa komGqibelo usuku 
lwesikhombisa, okuyinto engenasisekelo seBhayibheli.!
- An Abridgment of the Christian Doctrine, Henry 
Tuberville, ikhasi 58.

143

ISonto uphawu lwamandla ebandla laseRoma, njengoba 
nalo lisho.!
Liyavuma ukuthi laguqula usuku lokukhonza lwasuka 
ngomGqibelo lwaba yiSonto, futhi

144

lithi lesenzo siluphawu lwamandla negunya lebandla. 
(Incwadi evela ku C.F. Thomas, umsizi ka Cardinal 
Gibbons, October 28, 1895.)!
Ibandla laseRoma liphonsela amaProtestandi inselele 
yokuba atshengise ukuthi kungani ephathe 
ngobudlabha usuku lukaNkulunkulu, ashiya

145

iSabatha eliseBhayibhelini alandela usuku olwamiswa

146

injwayelo, amasiko, umyalo webandla laseRoma.

147

Daniyeli 7:25!
UDaniyeli waprofetha wathi lesilo...siyakuhlosa 
ukuguqula izikhathi nomthetho...!
Daniyeli 7:25

148

Daniyeli 8:12.!
Wabuye waprofetha ukuthi lombuso uyophonsa 
...phansi iqiniso.  Wakwenza konke lokhu, waba 
nempumelelo.!
Daniyeli 8:12.

149

UJohane waprofetha ukuthi uSathane uzozama 
ukuphoqa wonke umuntu ukuba amukele uphawu 
lwesilo.

150

Isambulo 13:16, 17!
Senza futhi ukuba bonke, abancane nabakhulu, 
nabacebileyo nabampofu, nabakhululekileyo 
nabayizigqila, bazibeke uphawu esandleni sabo 
sokunene noma ebunzini labo

151

ukuba angabikho ongathenga nokuba athengise, uma 
engenalo uphawu, igama lesilo noma isibalo segama 
laso.!
Isambulo 13:16, 17.

152

Ukuze lombuso ufeze sonke lesiprofetho, uzozama 
ngokusebenzisa amandla kahulumeni ukuphoqelela 
uphawu lwamandla awo kuwo wonke umuntu 
ngezikhathi zokugcina.!
Qaphela indlela uNkulunkulu adalula ngayo lombuso:

153

Isambulo 13:18!
Nakhu ukuhlakanipha.  Onengqondo makabale isibalo 
sesilo, ngokuba siyisibalo somuntu.

154

Isibalo sakhe singu 666.!
Isambulo 13:18.

155

Sisho ukuthini “isibalo sesilo” na?  Baningi asebeke 
bawubuza lowombuzo.

156

Sizoyekela ibandla lamaKhatholika liphendule.  
IsiLatini wulimi lwasemthethweni ebandleni 
lamaKhatholika.  Ngokwesifundiso samaKhatholika, 
uPhapha umele ibandla lonke.

157

Kuthiwa elinye lamagama kaPhapha lithi:  Vicarius Filii 
Dei, okusho ukuthi Lowo obambele iNdodana 
kaNkulunkulu,

158

AmaKhatholika athi ibandla, okuyinhlangano 
obonakalayo, kumele ibe nenhloko ebonakalayo.

159

(Video: 9 sec) Nizobona ukuthi isibalo salamagama 
esiLatini kulula ukusibala:!
Vicarius Filii Dei!
Vicarius 5,1,100,0,0,1,5,0 = 112!
Filii 0,1,50,1,1 = 53!
Dei 500 0 1 = 501!
=666!
!
Nantu olunye uphawu olusobala olukhomba ibandla 
laseRoma njengenhlangano yesilo esikuSambulo 13.

160

Yisiphi isinqumo esingafinyelela kusona emva kokuba 
sesifunde izwi likaNkulunkulu na?!
Singabona ukuthi siyeza isikhathi, futhi asikude, lapho 
wonke umuntu eyophoqwa ukuba agcine usuku 
lokuqala lweviki ngokuphikisane nomyalo 
kaNkulunkulu!

161

Umyalo osanda kuphuma osihloko sawo sithi:  
“Apostolic Letter, Dies Domini, ivela kuBaba oNgcwele, 
uJohn Paul wesibili, iya kubaBishobhi, abefundisi, 
nabathembekileyo ebandleni, maqondana noku Gcinwa 
koSuku lweNkosi oluNgcwele,”  ithunyelwe kubaholi 
bebandla ibakhuthaza ukuba baqhubekele phambili 
nokugcinwa kweSonto njengesikhathi sokuphumula 
nokukhonza.!
Kungahle kwenzeke yini ukuthi lencwadi ebhalwe 
ngenjongo enhle, ihlakulela imithetho ezovuna 
ukugcinwa kweSonto esikhundleni seSabatha 
laseBhayibhelini na?

162

Iqhubeka ithi abaholi bebandla mabasebenzele ukuba 
imithetho yelizwe yenze lokhu kube yimpumelelo.!
Uyayikhumbula inkulumo enjengale?!
Njengoba sishilo isiprofetho!

163

Umbuzo osebantwini abaningi yilo:  Ngabe ukhona yini 
umuntu onophawu lwesilo njengamanje na?!
Cha.  Akukho noyedwa onophawu lwesilo manje.!
UNkulunkulu unabalandeli beqiniso emabandleni 
ehlukene.

164

Lapho imithetho kaHulumeni seyiphoqelela uphawu 
lwesilo, wonke umuntu kuyodingeka akhethe phakathi 
kokwethembeka kuNkulunkulu ngokugcina iSabatha 
ngokomyalo waKhe;  kungenjalo akhethe 
ukwethembeka kuso isilo ngokugcina usuku 
olwafakwa ngokomyalelo womuntu.!
Kungaleso sikhathi kuphela-ke, lapho abanye 
beyokwamukela uphawu lwesilo!!
Umuntu ngamunye uyovivinywa ngalokhu:  Ngizolalela 
uNkulunkulu noma ngizolalela umuntu?!
Akubangwa ukuthi yiluphi usuku.!
Ingqikithi ukuthi iyiphi inkosi!

165

AmaRoma 6:16!
UPawulu wathi:  Anazi yini ukuthi lowo enizinikela 
kuye ukuba nibe yizinceku zokumlalela, 

166

niyizinceku zakhe enimlalelayo, noma ezesono kube 
ngukufa 

167

noma ezokulalela kube ngukulunga, na?!
KwabaseRoma 6:16.

168

Isikhathi esishubile sizobhekana nomuntu wonke 
osemhlabeni masinyane.!
Akekho oyokwazi ukuthenga nokuthengisa uma 
engenalo uphawu lwesilo.

169

Kuqala bayokhishwa inyumbazane, bese kulandela 
isigwebo sokufa.!
Kulabo abayokwamukela uphawu lwesilo, kuyolandela 
izinhlupho eziyisikhombisa zokugcina.!
Niyabona ukuthi kungani loludaba lubalulekile?!
Niyabona ukuthi kungani kuludaba lokufa nokuphila?!
Niyabona ukuthi kungani kufanele sikhethe 
ukuhlonipha uNkulunkulu manje?

170

Kunezindaba ezimnandi kulabo abakhetha 
ukuhlonipha uNkulunkulu bamukele nophawu 
lwaKhe.

171

Isaya 33:16.!
Bangekwazi ukuthenga nokuthengisa, kodwa 
uNkulunkulu uthi:  Bophiwa isinkwa sabo, amanzi abo 
athembeke.!
Isaya 33:16.

172

Mayelana nezinhlupho eziyothululelwa emhlabeni, 
uNkulunkulu uthembisile wathi:  Awuyikwesaba ivuso 
lasebusuku, nomcibisholo ondizayo emini,

173

nobhadane oluhamba ebumnyameni, nesifo 
esibhubhisayo emini enkulu.

174

Bayakuwa abayizinkulungwane ngaseceleni kwakho,  
nabayizinkulungwane eziyishumi ngakwesokunene 
sakho, kepha akuyikufinyelela kuwe.

175

Uyakubuka nje ngamehlo akho, ubone ukuphindiselwa 
kwababi.!
IHubo 91:5 - 8!
Futhi, sengathi bewusazibuza ukuthi kuyokwenzekani, 
lithi iBhayibheli:

176

Ngokuba uthe:  Jehova, uyisiphephelo sami, 
oPhezukonke umenzile abe yinqaba yakho.

177

Awuyikwehlelwa ngokubi, nesifo asiyikusondela 
etendeni lakho.

178

Ngokuba uyakuyaleza izingelosi zaKhe ngawe, 
zikulondoloze ezindleleni zakho zonke.!
IHubo 91:9 - 11.!
UNkulunkulu wenza isithembiso esimangalisayo 
kulabo abakhetha ukumlandela:

179

Daniyeli 12:1!
Ngalesosikhathi uMikayeli uyakuvela, isikhulu 
esiqhamileyo esimela abantwana babantu bakho;

180

Kuyakuba yisikhathi sokuhlupheka esingazange sibe 
khona kusukela ekuveleni kwabantu kuze kube 
yilesosikhathi.

181

Ngalesosikhathi abantu bakho bayakukhululwa, bonke 
abafunyanwa belotshiwe encwadini.!
Daniyeli 12:1.!
UJohane waboniswa umbono walabo abayonqoba isilo:

182

Isambulo 15:2!
Ngabona kungathi ulwandle lwengilazi luxubene 
nomlilo, nabavela ekunqobeni isilo 

183

nomfanekiso waso nesibalo segama laso,

184

bemi ngaselwandle lwengilazi, benamahabhu 
kaNkulunkulu.!
Isambulo 15:2.!
Nanjengoba sikhuluma-nje, uNkulunkulu usancenga 
abalandeli baKhe beqiniso ukuba baphume kuzo 
izinkolo okungezona ezeqiniso, bamlandele 
ngokuphelele.

185

Isambulo 18:4!
Phumani kulo bantu baMi, ukuze ningahlanganyeli 
nalo izono zalo,

186

nokuba ningamukeli okwezinhlupho zalo.  Isambulo 
18:4.

187

Kunentengo ekhokhwayo ngokulandela uNkulunkulu.!
Niyabakhumbula abafana bamaHeberu        abathathu 
abamela uNkulunkulu ngesibindi noma bebhekene 
nokufa?

188

UNkulunkulu, ngoMoya waKhe oNgcwele ubekhuluma 
nawe kulezimvuselelo.  Wenza ubizo lokugcina 
emhlabeni ofayo ukuba ulungele ukubuya 
kweNdodana yaKhe.!
Uzothatha labo abakhethe ukumlandela yonke indlela.  
Ubungethande yini ukuthi, njengabafana bamaHeberu, 
usukumele uNkulunkulu neqiniso laKhe namuhla?


